
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN 

[bookmark: _Hlk221628279]Ky projekligj synon të ndryshojë varësinë e Inspektoriatit të Përgjithshëm, nga Kryeministria që është aktualisht, në varësi të Ministrisë së Ekonomisë dhe Inovacionit. 
Ky ndryshim vjen në vijim të gjetjeve të dala nga Raporti i SiGMA i kryer në vitin 2025, lidhur me “Forcimin e qendrës së qeverisjes në Shqipëri”. Objekti kryesor i këtij raporti kishte të bënte me vlerësimin e situatës aktuale si dhe dhënien e rekomandimeve me fokus forcimin e qendrës së qeverisjes së Shqipërisë, duke integruar në mënyrë efektive parimet e Qeverisjes së Përbashkët në përputhje me parimet e Administratës Publike, veçanërisht ato që lidhen me koherencën e politikave, planifikimin strategjik, hartimin e politikave të bazuara në prova dhe konsultimin me palët e interesuara, duke mbështetur kështu vendin në rrugëtimin drejt anëtarësimit në BE, e njëkohësisht duke siguruar qeverisje më efektive, ofrim më të mirë të shërbimeve dhe zbatim të qëndrueshëm të politikave.Raporti, ndër të tjera ka evidentuar shpërndarjen e përgjegjësive që kanë qendrat e qeverisjes në vendet e OECD-së, të cilat konsistojnë kryesisht në funksionet kritike të qeverisjes, të tilla si koordinimi i mbledhjeve të Kabinetit, planifikimi strategjik për të gjithë qeverinë, përgatitja e programit të qeverisë dhe monitorimi i zbatimit të politikave. Në këtë kontekst, është vlerësuar se këto praktika ndërkombëtare ofrojnë njohuri të vlefshme edhe për Shqipërinë, e cila po kalon reforma gjithëpërfshirëse të qeverisjes si pjesë e procesit të pranimit në BE, duke kontribuar në identifikimin e ekuilibrit optimal midis koordinimit të centralizuar dhe mbikëqyrjes strategjike nga njëra anë, dhe delegimit efektiv dhe bashkëpunimit ndërministror nga ana tjetër, duke rritur ndjeshëm koherencën e politikave, efikasitetin administrativ dhe efektivitetin e qeverisjes. 
Nga sa më lart, raporti ka kryer edhe një vlerësim të situatës aktuale në Shqipëri, duke theksuar se struktura administrative mbetet shumë e centralizuar, me 26 autoritete dhe agjenci që raportojnë drejtpërdrejt te Zyra e Kryeministrit. 
Në këto kushte, është rekomanduar një reduktim i numrit të institucioneve në varësi të Kryeministrit, duke bërë edhe sugjerimet konkrete për kalimin e varësisë së këtyre institucioneve. Konkretisht për Inspektoratin e Përgjithshëm është sugjeruar të jetë institucion në varësi të ministrit përgjegjës për Ekonominë.

Vendosja e Inspektoratit të Përgjithshëm në varësi të ministrit përgjegjës për ekonominë mbështetet në parimin e menaxhimit të integruar të politikave ekonomike dhe për të siguruar një mbikëqyrje efektive, koordinim ndërinstitucional dhe zhvillim ekonomik të qëndrueshëm. 
Në këtë kuadër, Ministria përgjegjëse për ekonominë, referuar fushës së përgjegjësisë , përbën autoritetin më të përshtatshëm për mbikëqyrjen dhe koordinimin e veprimtarisë inspektuese me ndikim të drejtpërdrejtë edhe në funksionimin e tregut dhe veprimtarinë e subjekteve ekonomike. 


II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektvendimi nuk është parashikuar në Programin analitik të akteve për vitin 2026, Vendimin Nr. 812, datë 30.12.2025 “Për miratimin e programit të përgjithshëm analitik të projektakteve, që do të paraqiten për shqyrtim në Këshillin e Ministrave gjatë vitit 2026”.


III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Me anë të këtij projektakti synohet të përcaktohet varwsia e Inspektoriatit të Përgjithshëm në varësi të Ministrisë së Ekonomisë dhe Inovacionit duke ndikuar në koordinimin më efikas të veprimeve të ndërmarra në funksion të politikave për mbrojtjen kryesisht të konsumatorit si dhe në përmirësimin e punës në kuadër të proceseve që ndiqen për anëtarësimin në Bashkimin Evropian.


IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi propozohet në mbështetje të neneve 78 dhe 83, pika 1, të Kushtetutës

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Projektvendimi nuk synon përafrimin e ndonjë acquis të BE-së.
[bookmark: _Hlk219987018]
VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektakti pwrbwhet nga tre nene si mw poshtw vijon:

[bookmark: _Hlk219986995]Neni 1 parashikon: Në pikën 1, të nenit 12, fjalët “në varësi të Kryeministrit” zëvendësohen me fjalët “në varësi të ministrit përgjegjës për ekonominë”. 

Neni 2 parashikon: Në shkronjën “d” të nenit 18, fjalët “Këshillit të Ministarve” zëvendësohen me fjalët “ministrit përgjegjës për ekonominë”. 
Neni 3 parashikon hyrjen në 15 ditë pas botimit në “Fletoren zyrtare”.


VII. INSTITUCIONET DHE ORGANET QË NGARKOHEN PËR ZBATIMIN E KËTIJ PROJEKTAKTI

Institucionet e ngarkuara për zbatimin e këtij projektvendimi janë Ministria e Ekonomisë dhe Inovacionit dhe Inspektoriati i Përgjithshëm .


VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Ky projektvendim është hartuar nga Ministria e Ekonomisë dhe Inovacionit në bashkëpunim me Inspektoriatin e Përgjithshëm në kuadër të procesit të riorganizimit të institucioneve aktualisht në varësi të Kryeministrit, me qëllim përafrimin e tyre me fushën përkatëse të veprimtarisë dhe forcimin e koherencës institucionale.

Hartimi i projektaktit është mbështetur në angazhimin dhe bashkëpunimin ndërinstitucional të zhvilluar gjatë takimeve teknike pranë ministrisë, ku u diskutua dhe u dakordësua nisja e procesit të ndryshimeve ligjore për rishikimin e marrëdhënieve të varësisë institucionale sipas fushës së veprimtarisë.

Në këtë proces është marrë në konsideratë dokumenti orientues i SIGMA-s, i cili ka shërbyer si bazë referuese për identifikimin e ndërhyrjeve të nevojshme ligjore dhe për hartimin e drafteve fillestare përkatëse. 
Projektakti do të dërgohet për mendim pranë Ministrisë së Drejtësisë, Departamentit të Administratës Publike, Ministrit të Shtetit për Administratën Publike dhe Inspektoriatit të Përgjithshëm. 

IX. [bookmark: _Hlk196220225]RAPORTI I VLERËSIMIT TË TË ARDHURAVE DHE SHPENZIMEVE BUXHETORE
Projektakti nuk përmban efekte financiare shtesë në buxhetin e shtetit.

